حیوانلار انسانلارین حیاتیندا
رضا همراز
حیوانلار مینلر ایللردیر کی ائله انسانلارلا برابر یاشام سوروب ، ائله بیر چوخ واقت لار ایسه ائله برابر یاشامیشلار . حیوانلارین دیلی جه گوزل – گوزل حکایه لر یازیلیب ، شعرلر قوشولوب هابئله کتابلار نشر اولونموشدور . تورکجه میزده ائله بوگونده بیر سیرا بنزه تمه لر حیوانلارا  اوخشادیلار . بو تشبه لر بیر یئره توپلانیلسا گوزل بیر ایش اولا بیلر . بلکه ده بو قدم ایلک دونه بیزیم واسطه میزله آتیلیر . اومورام آردی گوزل اولاجاق .
1-توسباغا : یاواش – یاواش گئدن آدام حاقیندا ایشله نیلر.
2- قارغا : آریق و جیلاز آدام خاقیندا ایشله نیلر .
3-تولکو : حوققا باز و کلک باز آدام حاقیندا ایشله نیلر . تولکو صفت : یعنی کلک باز 
4-قورد : زرنگ آدام حاقیندا داها آرتیق ایشله نیلسه ده ، تک یاشایان آدام حاقدا دا ایشله نیلر . ترکیب لردن بونلاری گوسترمک اولار . 1- قورد ایله قیامته قالماق2-فلان کس قورد دیر ( یعنی زرنگ دیر )3-قورد دومانلی غی سئور ( آرانی قاتان آداما دئییرلر  کی منفعت صاحبی اولار )
5-بولبول : خوش سسلی آدام حاقدا ایشله نیلیب . داها آرتیق مغنی لر حاقدا ایشله نر .
6-گئچی : سئور آدام حاقدا ایشله نر . ترکیب لریندن ایسه بونلاری خاطیرلاماق مومکون دور . 1- کئچی کیمی آغاجا دیرماشیر 2- کئچی کیمی بع لدیر ! 3-کئچی ساققالی قویوب !
7-جثیران : گوزل بیر آدام حاقدا ایشله نر . خوشگول آداما دا دئییلر. 
8-عقرب : دانیشماغین باجارماییب ، بیریسین دیلی ایله اذیت ائدن آدام حاقدا ایشله نر . ترکیب لردن بونلاری گوسترمک اولار .1- عقرب کیمی زهرین توکدو 2- عقرب کیمی چالدی 
9-ایلان : پیس آداما دئیلر . دانیشیغین باجارمایان آداما دئییلر . ترکیب لریندن بونلاری گوسترمک اولار . 1- فلان کس ایلان کیمی چالیر!
10-بای قوش : داها آرتیق چوخ آغلایان آداما اطلاق اولار . 1- بای قوش کیمی اولاییر !
11-اته نه : سئرچه نین یا کیچیک قوشلارین بالاسینا دئیلر . بو تشبیه کیچیک و ضعیف اوشاقلارا داها آرتیق دئییلر . اتنه کیمی دیر ، یعنی چوخ گوجسوز و ضعیف دیر .
12-سئرچه : ضعیف آدام لار حاقدا بیر تشبیه دیر . بدن دن یا خود جسم دن ضعیف اولان آداما سئرچه ده دئییرلر 
13-جوجه : ضعیف آدام حاقیندا دئییلر . بیرده کیچیگ اوشاقلارا دئییلر . جوجه دیر ، یعنی کیچیک دیر ، ضعیف دیر .
14-تویوق : یومورتدایان  حیوان دیر . بیریسی چوخ چالیشاندا دئییرلر . تویوق کیمی نه ائشینیر سن ؟ یعنی بیر یئرده دورمورسان . تشبیه لردن 1- آج تویوق یاتار یوخودا داری گورر 2- بیشمیش تویوقون گولمه یی گلیر . بو مثل ده حقیقتی اولمایان بیر سوزون قارشی سیندا دئییلر .
15-خوروز : ائرکک حیوان دیر . سحر ائرکن چاغی بانلایار . بیری یئرسیز  آغزین آچیب دانیشاندا دئییرلر : فلان کس بانلادی . بیر نوع قباحت داشیان تشبه دیر . یا بیریسینه زور گلنده دئییرلر خوروزلانما ! یعنی بوی دئمه
16-سیچان : داها آرتیق یئر آلتیندا یاشایان بیر حئیوان دیر .  الینه گله نی نظم ایله یوواسینا آپارار . بیریسی چوخ شئی ائوینه داشیسا دئییر لر ، سیچان کیمی فقط داشییر !
17- قاریشقا :اتحادلی بیر حیوان دیر . یای- یازدا ایشله یب قیشا زومار یغار . بیریسی ائوینه چوخ شئی آلاندا دئییرلر: فلانی قاریشقا کیمی داشیییر !
18-پیشیک : بیر چوخ ائولرده انسانلارلا یاشایار .بیری بیرینه دیله ننده دئییرلر : 1- نه پیشیک کیمی قویروغووو بولوسان ! یا سیزیلدایاندا دئییرلر پیشیک کیمی معولدور ! 2- بیریسی اوجا یئردن دوشوب بیر زاد اولمایاندا دئییرلر : فلانی نین یئتدی جانی وار ، اون مرتبه دن دوشسه ده ، پیشیک کیمی آیاق لاری اوسته دوشوب بیر شئی اولماز . یا بیریسی یالوارسا دئییرلر پیشیک کیمی موغولدویا دوشوب !
19-ایت :وفالی بیر حیوان کیمی تانینیب ، ایللر بویو انسانلارلا بیرگه یاشامیشدیر . بیر سیرا تشبیه لر بو حیوانا عاید ایشله نیلر . 1- ایت کوته یی یئدی 2- ایت کیمی قورخور 3- ایت کیمی قویروغون بولور 4-ایته دئدی لر نیه هوروسن دئدی قورخودورام ، دئدی لر نیه انسن گئدیر؟ دئدی : قورخورام 5-ایت پوخوندان حرام دیر 6- ایت سودو امیب 7- ایتدن میردار دیر 8-او ائوده ایت یاشاماز !9- ایت قورساغی ساری یاغ گوتورمز 
20-قیرقی : یرتیجی قوشلاردان دیر . بیریسی سئور اولاندا ، یا سئور قاچاندا دئییرلر ، فلانی قیرقی کیمی گلدی ، قیرغی سایاغی قاچیر! 
21-دودومه : قویون دئمک دیر . بیریسی اصلا دانیشماسا دئییرلر ، فلان کس دودومه کیمی باشین آشاغی سالیب نه حین دی ، نه دیندی !
22-اوکوز :دورد ال -آیاقلی حیوان دیر . بیریسی بیر یئره اذن آلمادان گیرسه دئییرلر : فلان کس باشین سالیب آشاغی اوکوز کیمی ایچری گیردی !
23-آیی :چول – باییردا و مئشه لرده یاشایان یرتیجی حیوان دیر . بیریسی چوخ گوجلو اولاندا دئییرلر : فلان کس آیی کیمی دیر ، یعنی گوجلو دور . حتی منطقه آیی لارینین دا آدی چکیلر . مثلا فلان کس ، گانباهان آیی سی دیر 
24-قابان : یرتیجی بیر حیوان دیر . بیریسی آداب و معاشرت بیلمه سه دئییرلر: فلان کس سانکی قابان دیر 
25-اینک : سود وئرن بیر نجیب حیوان دیر . آنجاق یونگول آدام حاقدا بو حیوانین آدی او آدامین اوستونه قویولار . قلان کس اینک کیمی دیر !
26-قویون : نجیب بیر حیوان دیر . آنجاق بیر آدام دینمز – سوله مز اولاندا دئییرلر فلان کس قویون کیمی باشین آشاغی سالیب !
27-قاطیر : دده ائششک ، ننه آت دیر . بیریسی گوجلو  اولاندا اونا دئییرلر سانکی قاطیردیر !
28-دوه :بویوک بیر حیوان لاردان دیر . بیریسی هیکللی اولاندا دئییرلر سانکی دوه دیر !
29-مارال :گوزل لیک سیمکه سی دیر . بیر انسان گوزل اولاندا اونا تشبیه ائدرلر . فلان کس مارالا بنزیر .
30-ائششک : یوک چکن حیوان دیر . بیریسی قبح و چیرکین ایش گورنده اونا بو حیوانین آدین دئییرلر . ائششک تشبیه لریندن بونلاری دا قید ائتمک اولار .1- ائششک آدام 2- ائششک گئده 3- ائشکین بیری ائششک 4-ائششک اوغلو ائششک 5-ائششک کیمی آنقیریر
31-مال : دورد آل – آیاقلی عائله سینه منسوب دور . بیریسی آداب و معاشرت دن دالی قالاندا دئییرلر : فلان کس مال دیر ! مال کیمی باشین سالیب ایچری گیردی ، قارا مال دیر!
32-کهلیک : قلم قاش و گوزل یئریش لی آدام حاقدا ایشله نر .
33- سوپا : ائششکین بالاسی دیر. تربیه سیز آداما دا دئیلر . فلانی سوپا دیر ! 
[bookmark: _GoBack]
